
				এই পাতাটির মুদ্রণ সংশোধন করা প্রয়োজন। 
Sዓbr রবীন্দ্র-রচনাবলী
বিক্রম | অসংকোচেই জানাব- তোমারও যেন লেশমাত্র সংকোচ না হয় । সুবর্ণ। না, সে আশঙ্কা কোরো না । বিক্রম | এসো। তবে- মাটিতে মাথা ঠেকিয়ে আমাদের প্রত্যেককে প্ৰণাম করো। সুবর্ণ। বোধ হচ্ছে আমার ভৃত্যগণ বারুণী মদ্যটা রাজশিবিরে কিছু মুক্তহস্তেই বিতরণ করেছে। বিক্রম। ভণ্ডরাজ, মদ যাকে বলে সেটা তোমার ভাগেই অতিমাত্রায় পড়েছে, সেইজন্যেই এখন ধুলোয় লোটাবার অবস্থা হয়েছে।
সুবর্ণ। রাজগণ, পরিহাসটা রাজ্যোচিত নয়। বিক্ৰম । পরিহাসের অধিকার যাদের আছে তারা নিকটেই প্ৰস্তুত | সেনাপতি । সুবৰ্ণ । আর প্রয়োজন নেই। স্পষ্টই দেখতে পাচ্ছি। আপনারা আমার প্রণম্য | মাথা। আপনি নত হচ্ছে, কোনো তীক্ষ উপায়ে তাকে ধুলায় টানবার দরকার হবে না। আপনারা যখন আমাকে চিনেছেন তখন আমিও আপনাদের চিনে নিলুম। অতএব এই আমার প্রণাম গ্রহণ করুন। যদি দয়া করে পালাতে অনুমতি দেন তা হলে বিলম্ব করব না ।
বিক্রম | পালাবে কেন ? তোমাকেই আমরা এখানকার রাজা করে দিচ্ছি— পরিহাসটা শেষ করেই যাওয়া যাক । দলবল কিছু আছে ?
সুবৰ্ণ । আছে । আরম্ভে যখন আমার দল বেশি ছিল না, তখন সবাই সন্দেহ করছিল— লোক যত বেড়ে গেল, সন্দেহ ততই দূর হল । এখন ভিড়ের লোক নিজেদের ভিড় দেখেই মুগ্ধ হয়ে যাচ্ছে, আমাকে কোনো কষ্ট পেতে হচ্ছে না |
বিক্ৰম । বেশ কথা । এখন থেকে আমরা তোমায় সাহায্য করব । কিন্তু তোমাকে আমাদেরও একটা কাজ করে দিতে হবে ।
সুবৰ্ণ । আপনাদের দত্ত আদেশ এবং মুকুট আমি মাথায় করে রাখব। বিক্রম । আর কিছু চাই নে, রাজকুমারী সুদর্শনাকে দেখতে চাই- সেইটে তোমাকে করে দিতে হবে ।
সুবৰ্ণ। যথাসাধ্য চেষ্টার ত্রুটি হবে না । বিক্রম । তোমার সাধের উপর ভরসা নেই, আমাদের বুদ্ধিমত চলতে হবে । আমার পরামর্শ শোনো, ভুল কোরো না । সুবৰ্ণ । ভুল হবে না । বিক্ৰম । কারভেদ্যানের মধ্যেই রাজকুমারী সুদর্শনার প্রাসাদ ।
বিক্ৰম । সেই উদ্যানে আগুন লাগবে । তার পর অগ্নিদাহের গোলমালে কাজ সিদ্ধ করব । সুবৰ্ণ । অন্যথা হবে না । বিক্রম । দেখো হে ভণ্ডরাজ, আমরা মিথ্যা সাবধান হচ্ছি, এদেশে রাজা নেই । সুবৰ্ণ । আমি সেই অরাজকতা দূর করতে বেরিয়েছি, সাধারণের জনো সত্য হােক মিথ্যা হােক, একটা রাজা খাড়া করা চাই ; নইলে অনিষ্ট ঘটে । একটা কথা বুঝতে পারছি নে মহারাজ !
বিক্ৰম । আমার অনেক কথাই তুমি বুঝতে পারবে না । তবু বলো, শুনি । সুবর্ণ। রাজকুমারীর পিতা-মহারাজের কাছে দূত পাঠিয়ে কন্যাকে যথারীতি প্রার্থনা করুন-না ! বিক্রম । সে তো সকলেই করে থাকে । আমি তো সকলের দলে নাই । আগুন করবে। আমার ঘটকালি, আমি বিপদ ঘটিয়ে বিপদের পারে যাব ।
সুবর্ণ। আপনি তো পারে যাবেন মহারাজ, আমি সামান্য লোক, পার পর্যন্ত না পৌছোতেও পারি। বিক্ৰম । অসম্ভব নয় । কিন্তু তাতে কী আসে যায় । সামান্য লোক কাজে লাগবে এই যথেষ্ট, তার পরে থাকবে কি না-থাকবে সেটা ভাববার কথাই নয় - চলো আর বিলম্ব কোরো না |
বিজয় । দেখো দেখো, সেই লোকটা আবার একদল লোক নিয়ে আসছে।

